
La famiglia stat en il center
Terra Grischuna cun blers aspects e pussaivladads

■ (anr/gc) La Terra Grischuna 3/2013 –
la revista per natira, cultura e temp li-
ber en noss chantun – è uschedadir
deditgada entiramain a la famiglia. En
il turissem grischun paran ins da
l’avair discuvrì. Cun il slogan «Bainvu-
lent vers uffants» speran ins da pudair als
attrair cun lur famiglias en noss chantun.
In auter aspect central è da render attent
a las pussaivladads d’abitar per la fami-
glia ed a la numerusas activitads pussai-
vlas durant il temp liber e vacanzas.

Ins mussa tge ch’i dat tut per uffants
dad evenimentar en noss chantun. Quai
tanscha dal trekking cun lamas sur l’in-
vista en ina puraria e bler auter. Pre-
schentà vegn era co pitschens manaschis
da famiglia èn restads innovativs sur lung
temp.Numerusas èn las pussaivladads da
viandar per la famiglia. Qua sa differen-
zieschan ils giavischs tranter giuvens e
vegls. In recept patentà co far dal stress
in plaschair na datti betg. Mintgacass
vegnan insaquants buns ed interessants
tips inditgads.

Dà in sguard vegn er en l’istorgia dal
temp che la misergia sfurzava numerus
d’emigrar da las muntognas or en il
mund – pilpli en citads europeicas, mo
era vi sur mar en l’America. Tgi gieva en
servetschs esters sco schuldads e tgi avri-
va ina fatschenta da confisaria. Sursilvans
han schizunt fundà in agen vitg al Lake
Badus en ils Stadis Unids, nua ch’els han
ditg tgirà linguatg e cultura e mantegnì
lur nums. Mintgatant returna in dad els
per vesair nua che las ragischs da sia fa-
miglia sa chattavan.

Ils uffants e giuvenils han en il Gri-
schun numerusas pussaivladads da pas-
sentar il temp liber cun cooperar en ina
furmaziun musicala u far sport. Tranter
quels s’auda er il «Jugendchor Graubün-
den» che sa renda uonn sin turnea en
l’America. Menziunà vegn er il Chor
d’uffants e giuventetgna Surselva che
chanta cun grond entusiassem e pla-
schair. Auters han la pussaivladad da far
part d’in orchester, d’ina gruppa da mu-
sica u teater u da furmaziuns sportivas.

Cun la famiglia pon ins passentar
vacanzas en divers hotels ed avair bleras
aventuras. Mo en il Grischun restia
l’atgna chasa per mintga famiglia il sie-
mi. Mender stettia i cun bleras scolas
en ils vitgs che ston serrar pervia da la
mancanza da scolars. Socialmain, cul-
turalmain ed er economicamain saja i
zunt impurtant da salvar las scolas en
il vitg uschè ditg sco pussaivel.

En il magazin da la Terra Grischuna
vegn regurdà als 100 onns lingia da la
Viafier retica tranter Bever e Scuol/Ta-
rasp. – Tgi avess era sminà che l’ante-
riur cusseglier federal Ludwig von
Moos (1959–1971) eria in excellent
dessignader ed ha era purtretà durant
las vacanzas lieus en l’Engiadina e Sur-
selva.

Quai è be in pitschen sguard sin il
vast cuntegn da la Terra Grischuna cun
la speranza ch’i fetschia gust da sfegliar
vinavant en quella interessanta revista
– ch’è e fa excellenta reclama per noss
chantun.

RTR cun in matg musica
■ (rtr) Ils 8 e 9 da zercladur 2013 sa ra-
duna la scena da musica instrumentala
a la Festa chantunala da musica a Cuira.
In punct culminant per tut ils musicists,
ma er per las audituras ed ils auditurs da
RTR Radiotelevisiun Svizra Ruman-
tscha.

RTR registrescha per las emis-
siuns da musica «Artg musical» e
«l’instrumentala» ils tocs da patg ed
emetta els per part live al Radio Ru-
mantsch.

Uschia pon ins era giudair a chasa las
musicas e melodias da la festa.

Sin la staziun d’autos da posta a Cui-
ra ha RTR endrizzà in’atgna tribuna. Là
porschan nov differentas societads da
musica in program da divertiment va-
rià.

Anc durant l’act final uffizial emetta
la Televisiun Rumantscha la dumengia
a las 16.35 sin SRF1 ina contribuziun
d’ina mes’ura da la Festa chantunala da
musica.

Pieder Decurtins, agent general dalla Zurich a
Glion

Mintg‘onn vegnan var 500 affons blessai duront
accidents d‘auto. Il motiv ei savens ina prote-
cziun insufficienta. Quater da diesch affons ein
insumma buca segirai ni buca segirai correc-
tamein egl auto, scriva il Post da consultaziun
svizzer per la prevenziun d‘accidents (PPA). Gia
cun semplas mesiras da segirtad eis ei pusseivel
da prevegnir a tals accidents.

Autos segirs
Las empremas mesiras per dapli segirtad ent-
scheivan cun igl auto adattau. Il mument ch‘ins
ha affons eis ei savens recumandabel d‘eleger
in model pli niev che dispona dils standards da
segirtad ils pli moderns. Seigi quei in combi,
in auto cumpact ni in minivan, l‘elecziun ei oz
immens gronda. In impurtont aspect ei il plaz.
Savens ei il spazi per las combas restrenschius
davostier. Ni ch‘ils autos porschan buca spazi
avunda per endrizzar treis sezs d‘affons sin il sez
davos. Impurtonts ein era sistems sempels per
fixar ils sezs, sco per exempel il sistem Isofix.
A propos sezs d‘affons: passagiers che han
aunc buca 12 onns ni ch‘ein pli pigns che 150
centimeters astgan seser egl auto mo en in sez
adattau alla vegliadetgna. Tenor il Touring
Club Svizra (TCS) ei in affon senza in indrez da
retegn corrispundent periclitaus 7 gadas pli fetg
ch‘in affon segirau correctamein.

Sezs d‘affons segirs
Ils sezs ein reparti en treis categorias che risgu-
ardan la peisa resp. la vegliadetgna dils affons.
Ils pigns entochen 13 kilos vegnan transportai
en sezets da pops specials. Quels ston ins adina
montar en direcziun opposta dil manischunz.
Davon sin il sez dil conautist astgan ins endriz-
zar els mo, sch‘igl airbag davon ei deactivaus.
Affons denter 9 e 18 kilos vegnan transportai
en sezs d‘affons. Quels selain endrizzar tenor la
grondezia e duessen esser colligiai aschi stretg
sco pusseivel cun igl auto, pia buc esser fermai a
moda memia lucca.

Per ils affons pli gronds tochen 12 onns ni 150 
centimeters dat ei aschinumnai «aulzasezs». 
Quels dat ei era cun spunda dalla sutga, la quala 
porscha protecziun gest era en cass d‘ina collisi-
un laterala. En tut las categorias eis ei impurtont 
che la tschenta da segirtad seigi ligiada aschi
stretg sco pusseivel entuorn il tgierp digl affon.

Buca carrar senza tgau
Ils geniturs ed ils conautists duessen adina era
patertgar vid l‘atgna segirtad. Era sch‘il viadi
ei mo cuorts: metter si la tschenta ch‘ella ei
stendida sur il tgierp. E buc emblidar: era ils
posatgaus protegian. Sch‘els ein endrizzai end-
retg, procuran els per ina resca da blessuras pli
pintga en cass d‘ina collisiun da davos.

Reportascha da reclama

Auto: viagiar a moda segira cun affons
Sch‘ils affons ein buca segirai endretg egl auto, porscha era il meglier
vehichel negina protecziun. Gia cun paucas mesiras viageschan ils
affons a moda segira. Nus presentein ils pli impurtonts tips.

